
FRAMKVÆMDARREGLUGERÐ FRAMKVÆMDASTJÓRNARINNAR  

(ESB) 2022/2203 

frá 11. nóvember 2022 

um breytingu á reglugerð (ESB) nr. 965/2012 að því er varðar gildissvið krafnanna um  

staðsetningu loftfars í nauð (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) 2018/1139 frá 4. júlí 2018 um sameiginlegar reglur um 

almenningsflug og um stofnun Flugöryggisstofnunar Evrópusambandsins og um breytingu á reglugerðum (EB) nr. 2111/2005, 

(EB) nr. 1008/2008, (ESB) nr. 996/2010, (ESB) nr. 376/2014 og tilskipunum Evrópuþingsins og ráðsins 2014/30/ESB og 

2014/53/ESB og um niðurfellingu á reglugerðum Evrópuþingsins og ráðsins (EB) nr. 552/2004 og (EB) nr. 216/2008 og 

reglugerð ráðsins (EBE) nr. 3922/91 (1), einkum 31. gr., 

og að teknu tilliti til eftirfarandi: 

1) Krafa Alþjóðaflugmálastofnunarinnar 6.18.1 var felld inn í CAT.GEN.MPA.210 í IV. viðauka (CAT-hluta) við 

reglugerð framkvæmdastjórnarinnar (ESB) nr. 965/2012 (2) þar sem þess er krafist að tilteknar flugvélar séu búnar 

sterkbyggðum og sjálfvirkum búnaði til að ákvarða nákvæmlega staðsetninguna þegar flugi lýkur í kjölfar slyss þar sem 

flugvélin verður fyrir miklum skemmdum. 

2) Hinn 18. júlí 2022 samþykkti ráð Alþjóðaflugmálastofnunarinnar, á 16. setu 226. fundar síns, 48. breytingu á I. hluta  

6. viðauka Alþjóðaflugmálastofnunarinnar. Sú breyting frestar gildistökudegi kröfu Alþjóðaflugmálastofnunarinnar 

6.18.1 til 1. janúar 2025 og takmarkar gildissvið hennar við flugvélar með lofthæfivottorð sem gefið er út í fyrsta sinn  

1. janúar 2024 eða síðar. 

3) Þeirri breytingu er ætlað að: i. taka tillit til verulegra tafa, sem allir hlutaðeigandi framleiðendur loftfara á heimsvísu 

standa frammi fyrir, að því er varðar að útbúa flugvélar með nauðsynlegum búnaði og koma upp nauðsynlegu 

fjarskiptavirki milli allra viðeigandi hagsmunaaðila (þ.m.t. veitenda flugumferðarþjónustu og björgunarmiðstöðva) og ii. 

að gefa björgunarmiðstöðvum og flugumferðarþjónustudeildum meiri tíma til að undirbúa verklag sitt og aðlaga það. 

4) Því ætti að breyta reglugerð (ESB) nr. 965/2012 til samræmis við það. 

5) Flugöryggisstofnun Evrópusambandsins útbjó drög að framkvæmdarreglum og lagði þau fyrir framkvæmdastjórn 

Evrópusambandsins sem álit nr. 5/2022 í samræmi við 1. mgr. 76. gr. reglugerðar (ESB) 2018/1139. 

6) Kröfurnar, sem mælt er fyrir um í þessari reglugerð, eru í samræmi við álit nefndarinnar um beitingu sameiginlegra 

öryggisreglna um almenningsflug sem komið var á fót með 127. gr. reglugerðar (ESB) 2018/1139. 

  

(*) Þessi ESB-gerð birtist í Stjtíð. ESB L 293, 14.11.2022, bls. 3. Hennar var getið í ákvörðun sameiginlegu EES-nefndarinnar nr. 124/2023 

frá 28. apríl 2023 um breytingu á XIII. viðauka (Flutningastarfsemì) við EES-samninginn (bíður birtingar). 

(1) Stjtíð. ESB L 212, 22.8.2018, bls. 1. 

(2) Reglugerð framkvæmdastjórnarinnar (ESB) nr. 965/2012 frá 5. október 2012 um tæknilegar kröfur og stjórnsýslumeðferðir er varða 

flugrekstur samkvæmt reglugerð Evrópuþingsins og ráðsins (EB) nr. 216/2008 (Stjtíð. ESB L 296, 25.10.2012, bls. 1). 

SAMÞYKKT REGLUGERÐ ÞESSA: 

1. gr. 

Í stað CAT.GEN.MPA.210 í IV. viðauka (CAT-hluta) við reglugerð (ESB) nr. 965/2012 kemur eftirfarandi: 

„CAT.GEN.MPA.210 Staðsetning loftfars í nauð — Flugvélar 

Frá og með 1. janúar 2025 skulu eftirfarandi flugvélar búnar sterkbyggðum og sjálfvirkum búnaði til að ákvarða nákvæmlega 

staðsetninguna þegar flugi lýkur í kjölfar slyss þar sem flugvélin verður fyrir miklum skemmdum: 

a) allar flugvélar með skráðan hámarksflugtaksmassa yfir 27 000 kg, með hámarksfjölda farþegasæta í sætafyrirkomulagi við 

starfrækslu fyrir fleiri en 19 og með lofthæfivottorð sem gefið er út í fyrsta sinn 1. janúar 2024 eða síðar og 

b) allar flugvélar með skráðan hámarksflugtaksmassa yfir 45 500 kg og með lofthæfivottorð sem gefið er út í fyrsta sinn  

1. janúar 2024 eða síðar.“ 

2. gr. 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 11. nóvember 2022. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 __________  


